
ᐃᓕᓐᓂᐊᕐᓂᓕᕆᔨᒃᑯᑦ 
ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᐊᒐᖅ 

 
 

 
ᐊᑐᐊᒐᐃᑦ ᑎᑎᕋᖅᓯᒪᓂᖏᑦ 

ᓄᓇᕗᑦ ᒐᕙᒪᖓ ᓈᒪᔪᒥᒃ ᐃᑲᔪᖅᑐᐃᔪᒥᒃ ᐃᓕᓐᓂᐊᕈᑎᖃᖅᑎᑦᑎᔪᒪᔪᖅ ᐃᓕᓐᓂᐊᖅᑎᓕᒫᓄᑦ ᐊᒻᒪᓗ 
ᑲᒪᒋᔭᖃᕐᓗᓂᑦ ᐱᔭᐅᔭᕆᐊᓕᖕᓄᑦ ᓴᙱᓂᕆᔭᐅᔪᓄᓪᓗ ᐃᓕᓐᓂᐊᖅᑎᓂᒃ.  ᒪᓕᒡᓗᒍᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᖃᖅᑎᑦᑎᓂᐊᖅᑐᑦ ᐊᑦᑕᕐᓇᙱᑦᑐᒥᒃ, ᑲᒪᒋᔭᖃᑦᑎᐊᖅᑐᒥᒃ ᐃᑲᔪᖅᑐᐃᔪᒥᒡᓗ ᐃᓕᓐᓂᐊᕐᕕᖕᒥᑦ ᑕᒪᐃᓐᓄ 
ᐃᓕᓐᓂᐊᖅᑎᓄᑦ ᑎᑭᐅᑎᖁᓪᓗᒋᑦ ᑐᕌᒐᕆᔭᖏᓐᓂᑦ, ᐱᔪᓐᓇᖅᑎᑉᐹᓪᓕᕐᓗᒋᑦ, ᐊᓂᒎᑎᑦᑎᐊᖅᐸᓪᓕᐊᓗᑎᒡᓗ.  

 
ᐱᔾᔪᑎᖓ 

ᐱᔾᔪᑎᖓ ᐊᑐᐊᒐᐅᑉ ᐊᑐᐃᓐᓇᐅᑎᑦᓯᓂᕐᒧᑦ ᑎᓕᐅᕆᓂᕐᒥᑦ ᓇᓗᓇᐃᖅᓯᓂᕐᒧᑦ ᐃᓕᓐᓂᐊᕐᕖᑦ ᓄᓇᕗᒻᒥ 
ᐊᑐᓕᖅᑎᑦᓯᒐᓗᐊᕐᒪᖔᑕ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᓇᓗᓇᐃᖅᑕᐅᓯᒪᔪᒥᑦ ᑖᑦᓱᒪᖓᑦ ᐊᑐᐊᒐᕐᒥᑦ, 
ᐱᓕᕆᐊᖑᖁᔭᐅᔪᓂᑦ ᐃᓚᒍᑖᓂ 6-ᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ (2008). 

 
ᐊᑐᖅᑕᐅᓂᖓ 

ᑖᓐᓇ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᐊᒐᖅ ᐊᑐᖅᐳᖅ ᒪᑯᓄᖓ: ᐃᓕᓐᓂᐊᕐᓂᓕᕆᔨᒃᑯᑦ 
ᐱᖃᓯᐅᑎᓪᓗᒋᑦ ᐃᓕᓴᐃᔩᑦ, ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓂᓕᕆᔨᒃᑯᓐᓂᓗ ᐃᖅᑲᓇᐃᔭᖅᑏᑦ, 
ᐃᓕᓐᓂᐊᖅᑐᓕᕆᔨᒃᑯᑦ, ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ ᓄᓇᕗᒻᒥ, ᐊᓯᖏᓪᓗ ᑎᒥᐅᔪᑦ, ᑲᑎᙵᔪᑦ, 
ᐃᓛᒃᑰᖅᑐᓪᓗ, ᐃᓚᐅᖃᑕᐅᕙᒃᑐᑦ ᐃᓕᓐᓂᐊᖅᑎᑦ ᐃᓕᓐᓂᐊᕈᑎᖏᓐᓂᑦ. 
 
ᐊᑐᖅᑕᐅᓂᖓ ᐊᑐᐊᒐᐅᑉ ᐱᔪᓐᓇᐅᑎᐅᓪᓗ ᐊᑐᖅᐳᖅ ᑕᒪᐃᓐᓄ ᐃᓕᓐᓂᐊᖅᑎᓄᑦ ᐱᖃᓯᐅᑎᓪᓗᒋᑦ 
ᓇᓕᐊᑐᐃᓐᓇᖅ ᐃᓕᓐᓂᐊᖅᑎ ᐊᒃᓱᕈᕐᓇᕈᓱᓗᐊᙱᑦᑐᓄᑦ ᐃᓕᓐᓂᐊᕈᑎᓂᒃ ᐊᒻᒪᓗ ᐃᓕᓐᓂᐊᖅᑎᓄᑦ 
ᐊᒃᓱᕈᕐᓇᕈᓱᓗᐊᖅᑐᓄᑦ. 
 
ᑐᑭᖏᑦ 

ᐱᖃᓯᐅᔾᔨᓂᖅ − ᐱᖃᓯᐅᔾᔨᓂᖅ ᐱᕈᖅᓴᐃᕗᖅ ᐃᓄᐃᑦ ᐅᒃᐱᕆᔭᖓᓂ ᑕᒪᐃᓐᓂ ᐃᓄᐃᑦ ᐱᒻᒪᕆᐅᓂᖏᓐᓂᑦ, 
ᐃᓚᐅᖃᑕᐅᔭᕆᐊᖃᕐᓂᖏᓐᓂᑦ ᐃᑲᔪᖅᐸᖕᓂᖏᓐᓂᒡᓗ, ᐃᑲᔪᐃᓪᓗᓂᓗ ᑕᒪᐃᓐᓂ ᐃᓕᓐᓂᐊᖅᑎᓂᒃ 
ᐊᔪᕈᓐᓃᕐᓗᑎᒃ ᐃᓅᓇᓱᐊᕐᓂᕐᒥᑦ: ᐃᓄᒻᒪᕆᒃ. 
 
ᐃᓘᓐᓇᖏᓐᓂᑦ ᐃᓕᓐᓂᐊᖅᑎᑦᑎᓂᖅ − ᐃᓘᓐᓇᖏᓐᓂᑦ ᐃᓕᓐᓂᐊᖅᑎᑦᑎᓂᖅ ᐊᑐᕈᓯᐅᕗᖅ ᑐᕌᕈᑕᐅᓪᓗᓂ 
ᐃᓄᒻᒪᕆᙳᖅᐸᓪᓕᐊᓂᕐᒧᑦ. ᒥᑭᒡᓕᕙᓪᓕᐊᑎᑦᑎᕗᖅ ᐲᔭᐃᓪᓗᓂᓗ ᑐᓗᖅᑕᕈᑎᓂᒃ 
ᐃᓚᐅᙱᑎᑦᑎᔾᔪᑕᐅᑐᐃᓐᓇᕆᐊᓕᖕᓂᑦ ᑎᑭᐅᒪᔾᔪᑕᐅᓪᓗᓂᓗ ᖃᓄᑯᓘᔭᖅ ᐃᓕᓐᓂᐊᕐᓂᕐᒧᑦ, ᐱᔪᓐᓇᕐᓂᕐᒧᑦ 
ᐊᒻᒪᓗ ᐃᒃᐱᖕᓂᐊᓂᕐᒧᑦ ᐱᔭᐅᔭᕆᐊᓕᖕᓂᑦ ᐃᓕᓐᓂᐊᖅᑎᓂᒃ. ᒪᕐᕈᐃᓕᖓᔪᓂᒃ ᑭᒡᒐᖅᑐᖅᑕᐅᕗᖅ: 1) 
ᐊᑦᑕᕐᓇᙱᑦᑐᖅ ᑲᒪᒋᔭᖃᑦᑎᐊᖅᑐᕐᓗ ᐃᓕᓐᓂᐊᕐᕖᑦ ᐊᒻᒪᓗ 2) ᐃᓕᓐᓂᐊᖅᑏᑦ ᐊᓂᒍᐃᑦᑎᐊᖅᐸᓪᓕᐊᓂᖏᑦ. 

ᐊᑦᑕᕐᓇᖅᑕᐃᓕᒪᓂᕐᒧᑦ ᐸᖅᑭᖃᑦᑕᐅᑎᓂᕐᒧᓪᓗ ᐃᓕᓐᓂᐊᕐᕕᖕᓂᑦ  – ᐊᑦᑕᕐᓇᖅᑕᐃᓕᒪᓂᕐᒧᑦ 
ᐸᖅᑭᖃᑦᑕᐅᑎᓂᕐᒧᓪᓗ ᐃᓕᓐᓂᐊᕐᕕᖕᓂᑦ ᐃᑲᔪᖅᑐᐃᕙᒃᐳᑦ ᖁᕕᐊᓲᑎᖃᕐᐸᒃᖢᑎᒃᓗ ᑐᙵᕕᖏᓐᓂᑦ ᑐᙵᓇᕐᓂᖅ 
ᐃᓅᖃᑎᒌᑦᓯᐊᕐᓂᕐᓗ, ᑐᙵᓇᖕᓂᒃᑯᑦ ᐅᒃᑯᐃᖓᓪᓗᑎᒃ, ᑐᙵᓵᕆᓪᓗᑎᒃ ᐃᓚᐅᑎᑦᑎᓪᓗᑎᒃᓗ 
ᐃᒃᐱᒍᓱᑦᑎᐊᕐᖢᑎᒃᓗ ᐃᓅᖃᑎᒥᓂᒡᓗ ᑲᒪᑦᑎᐊᕐᓂᖃᕐᖢᑎᒃ. 
 
ᐃᓕᓐᓂᐊᖅᑏᑦ ᐊᓂᒍᐃᑦᑎᐊᖅᐸᓪᓕᐊᓂᖏᑦ − ᐃᓕᓐᓂᐊᖅᑏᑦ ᐊᓂᒍᐃᕙᓪᓕᐊᑦᑎᐊᕐᓂᖏᑦ ᓄᓇᕗᑦ 
ᐃᓕᓐᓂᐊᕐᕕᖏᓐᓂ ᐊᑐᖅᐳᑦ ᓯᕗᓂᒃᓴᒧᑦ ᐃᓕᓐᓂᐊᕐᓂᕐᒥᑦ ᐊᒻᒪᓗ ᐱᓕᒻᒪᒃᓴᕐᓂᖕᒥ ᓇᓗᓇᐃᖁᓪᓗᒋᑦ 
ᓇᓗᓇᐃᕈᑎᓕᖕᓂᑦ ᐃᓕᓐᓂᐊᕈᓐᓇᐅᑎᖃᖅᑎᑕᐅᔪᓐᓇᕐᓂᕐᒥᑦ ᐃᑲᔪᖅᑕᐅᔪᓐᓇᕐᓂᕐᒥᒡᓗ ᑐᓗᖅᑕᕈᑎᓂᒃ 
ᐲᔭᐅᕙᒃᑐᑦ ᐃᓕᓐᓂᐊᕐᓂᕐᒥᑦ (ᐆᒃᑑᑦ ᑕᒪᐃᓐᓄ ᐋᖅᑭᒃᓱᖅᑕᐅᓯᒪᔪᑦ ᐃᓕᓐᓂᐊᕐᓂᕐᒧᑦ, ᐊᔾᔨᒌᙱᓐᓂᖅ, 
ᐊᑕᐅᓯᐅᙱᑦᑐᑦ ᐅᐸᓗᖓᐃᔭᐅᑏᑦ ᐊᒻᒪᓗ ᖁᑦᑎᓕᕇᒃᑯᑦ ᐃᓕᓐᓂᐊᖅᑎᑦᑎᓂᖅ). 
 
ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖃᑎᒌᑦ − ᓇᓗᓇᐃᖅᑕᐅᓯᒪᓪᓗᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ (2008), 
ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖃᑎᒌᑦ ᑲᑐᔾᔨᖃᑎᒌᒃᐸᒃᐳᑦ ᑕᒪᐃᓐᓂ ᐃᓕᓐᓂᐊᕐᕕᖕᓂ ᓄᓇᕗᒻᒥ ᐋᖅᑭᒃᑕᐅᕙᑦᓱᑎᒃ 
ᐃᓕᓐᓂᐊᕐᕕᒻᒥ ᐃᓕᓐᓂᐊᑎᑦᓯᔩᑦ ᐊᖓᔪᖅᑳᖓᓐᓄᑦ. ᐅᐸᓗᖓᐃᔭᐅᑎᓕᐅᓲᖑᕗᑦ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ 
ᐃᓕᓴᐃᔨᓂᒃ ᑎᑭᐅᑎᓇᓱᐊᕐᓗᑎᒃ ᐃᓕᓐᓂᐊᖅᑏᑦ ᐱᔭᕆᐊᖃᖅᑕᖏᓐᓂᒃ ᐊᒻᒪᓗ ᐅᓄᕈᓐᓃᕆᐊᖅᐸᒃᖢᑎᒃ 
ᑐᓗᖅᑕᕈᑕᐅᕙᒃᑐᑦ ᐃᓕᓐᓂᐊᖅᑎᑦ ᐊᓂᒍᐃᕙᓪᓕᐊᑦᑎᐊᕈᑎᖏᓐᓂᒃ ᐃᓕᓐᓂᐊᕐᓂᕐᒥᑦ; ᑲᒪᒋᔭᖃᖅᐸᒃᖢᓂᑦ 
ᐊᑲᐅᙱᓕᐅᕈᑎᓂᒃ; ᑲᒪᒋᔭᖃᖅᐸᒃᖢᓂᑦ ᑕᒪᐃᓐᓄ ᖃᓄᐃᔾᔪᑕᐅᔪᓂᒃ ᐊᒻᒪᐃᓛᒃ ᐃᓕᓴᐃᔨᓅᖓᔪᓂᒃ 
ᐃᓕᓐᓂᐊᖅᑎᓅᖓᔪᓂᒡᓘᓐᓃᑦ; ᐸᐸᑦᑎᔾᔪᑕᐅᓪᓗᓂᓪᓗ ᑎᑎᖅᑲᓂᒃ, ᒪᓕᒃᖢᒍᑦ ᐅᓂᑳᓕᐅᕆᐊᖃᖃᑦᑕᕐᓂᖅ. 
 
ᑐᓗᖅᑕᕈᑏᑦ ᐃᓕᓐᓂᐊᕐᓂᖕᒧᑦ − ᑐᓗᖅᑕᕈᑎ ᐃᓕᓐᓂᐊᕐᓂᖕᒧᑦ ᑭᓱᑐᐃᓐᓇᐅᕗᖅ ᐊᒡᕕᐊᖅᑯᑕᐅᔪᖅ 
ᐃᓕᓐᓂᐊᖅᑎᒧᑦ ᐃᓕᓐᓂᐊᕈᓐᓇᑦᑎᐊᕐᓂᖕᒥᑦ.   
 
ᐃᓕᓐᓂᐊᖅᑎᒥᒃ ᐃᑲᔪᖅᑐᐃᓂᕐᒧᑦ ᐸᕐᓇᐅᑎ − ᐃᓕᓐᓂᐊᖅᑎᒥᒃ ᐃᑲᔪᖅᑐᐃᓂᕐᒧᑦ ᐸᕐᓇᐅᑎ ᐸᕐᓇᐅᑎᐅᕗᖅ 
ᐋᖅᑭᒃᑕᐅᕙᒃᖢᓂᑦ ᑲᑐᔾᔨᖃᑎᒌᖕᓂᒃᑯᑦ ᓇᓗᓇᐃᖅᖢᑎᒃ ᐋᖅᑭᒋᐊᕆᐊᓕᖕᓂᑦ ᐃᑲᔪᖅᑐᐃᔾᔪᑎᓂᒡᓗ 
ᐃᓕᓐᓂᐊᖅᑎᒧᑦ ᐊᓂᒍᐃᕙᓪᓕᐊᑦᑎᐊᖁᓪᓗᒍᑦ ᐃᓕᓐᓂᐊᖅᑕᒥᖕᓂᑦ. ᖃᖓᑐᐃᓐᓇᖅ ᐊᓯᔾᔨᑐᐃᓐᓇᕆᐊᓕᒃ 
ᐊᑲᐅᓂᖅᐹᖑᖁᓪᓗᒍᑦ ᐃᓕᓐᓂᐊᖅᑎᐅᑉ ᐱᔭᕆᐊᖃᖅᑕᖏᓐᓄᑦ ᐊᓂᒍᐃᕙᓪᓕᐊᑦᑎᐊᖁᓪᓗᒍᓗ. 
 
ᑎᑎᕋᖅᓯᒪᔪᑦ ᐱᔪᓐᓇᕐᓂᖃᕈᑕᐅᔪᑦ ᑎᑎᖅᑲᐃᑦ 

i. ᓄᓇᕗᒻᒥ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖅ 

ii. ᓄᓇᕗᒻᒥ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒃᑕᐅᔭᕆᐊᓖᑦ 

iii. ᓄᓇᕗᒻᒥ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᐊᒐᑦ  

iv. ᐃᓄᒡᓗᒋᔭᐃᑦᑐᖅ: ᑐᙵᕕᒃ ᐃᓚᒋᓕᐅᔾᔨᓯᒪᓂᕐᒧᑦ ᐃᓕᓐᓂᐊᕐᓂᕐᒥᑦ ᓄᓇᕗᒻᒥ ᐃᓕᓐᓂᐊᕐᕕᖏᓐᓂᑦ  

v. ᐊᓯᖏᑦ ᐃᓕᓐᓂᐊᕈᑏᑦ ᐊᑐᒐᒃᓴᓪᓗ ᐃᑲᔪᖅᑐᐃᔾᔪᑏᑦ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ 

 

ᑐᙵᕕᖏᑦ  
 
ᐃᓕᓐᓂᐊᕐᓂᓕᕆᔨᒃᑯᑦ ᐊᖏᖅᓯᒪᔪᑦ ᐱᕚᓪᓕᕐᑎᑦᑎᓂᖕᓂᑦ ᐃᓘᓐᓇᖏᓐᓄᑦ ᐃᓕᓐᓂᐊᕐᑎᑦᑎᓂᖕᓂᑦ 
ᐃᓚᓕᐅᔾᔨᓂᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. 
 

1. ᐃᓕᓐᓂᐊᕐᓂᓕᕆᔨᒃᑯᑦ ᐊᑐᕈᒪᔪᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ ᓯᕗᓂᒃᓴᒧᑦ ᐃᓕᓐᓂᐊᕐᓂᕐᒥᑦ 
(ᐃᓕᓐᓂᐊᕐᓂᓕᕆᔨᒃᑯᑦ ᐃᓚᐅᑎᑦᑎᑦᑎᐊᖅᐳᑦ ᑲᒪᒋᔭᖃᖅᐸᒃᖢᑎᒡᓗ ᐃᓕᓐᓂᐊᖅᑏᑦ 
ᐱᔭᕆᐊᖃᖅᑕᒥᖕᓂᑦ). 

2. ᑕᒪᐃᓐᓂ ᐃᓕᓐᐊᖅᑏᑦ ᐊᔾᔨᐅᙱᑦᑑᕗᑦ ᐊᔾᔨᒌᙱᑦᑐᓂᒡᓗ ᐃᓕᔾᔪᓯᖃᖅᖢᑎᒃ. 

3. ᐃᓕᓐᓂᐊᖅᑏᑦ ᖃᐅᔨᓕᕈᓐᓇᖅᑐᑦ ᖃᓄᖅ ᐱᔪᓐᓇᕐᓂᖃᖕᒪᖔᑦ ᐃᓕᓐᓂᐊᖅᑎᓪᓗᒋᑦ ᓇᖕᒥᓂᖅ 
ᐃᓕᔾᔪᓯᕐᒥᒍᑦ. 

4. ᐃᓕᓐᓂᐊᖅᑏᑦ ᐃᓚᐅᖃᑕᐅᕙᒃᐳᑦ ᓇᓕᒧᖏᓐᓂᑦ ᐃᓕᓐᓂᐊᖃᑎᖃᖅᖢᑎᒃ ᓄᓇᓕᖓᓂ ᐋᖅᑭᒋᐊᒐᒃᓴᒥᑦ 
ᑲᑎᙵᑎᑕᐅᓚᐅᑲᒃᐸᒃᖢᑎᒡᓗ ᐃᓕᓐᓂᐊᖅᑏᑦ ᐊᔾᔨᒌᐸᓗᖕᓂ ᐱᖃᕆᐊᖃᖅᑐᑦ ᐃᓚᓕᐅᔾᔨᔪᓂᒃ 
ᖃᐅᔨᓴᐃᓐᓇᕐᓂᕐᒥᑦ ᐃᓕᓐᓂᐊᖅᑏᑦ ᐱᔭᕆᐊᓕᖏᓐᓂᑦ ᐊᓂᒍᐃᕙᓪᓕᐊᓂᖏᓐᓂᒡᓗ. 

5. ᐃᓕᓐᓂᐊᕐᓂᓕᕆᔨᒃᑯᑦ ᐊᑐᕈᒪᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑐᙵᕕᐅᔪᖅ ᑐᙵᓇᕐᓂᖅ 
(ᖁᕕᐊᓱᒃᑎᑦᑎᕙᒡᓗᓂᑦ ᒪᑐᐃᖓᓂᒃᑯᑦ, ᑐᙵᓇᕐᓂᒃᑯᑦ ᐃᓚᓕᐅᔾᔨᓯᒪᓂᒃᑯᓪᓗ). 

6. ᐃᓕᓐᓂᐊᕐᕖᑦ ᑐᙵᓇᖅᐳᑦ, ᐊᑦᑕᕐᓇᙱᑉᐳᑦ ᑲᒪᒋᔭᖃᑦᑎᐊᖅᖢᑎᒡᓗ.  

7. ᐃᓕᓐᓂᐊᕐᓂᓕᕆᓂᖅ ᖁᕝᕙᖅᐹᓪᓕᖅᑎᑦᑎᓇᓱᐊᖅᐳᖅ ᐃᑲᔪᖅᑐᐃᓪᓗᓂᓗ ᐃᒃᐱᖕᓂᐊᓂᒃᑯᑦ, 
ᐃᓅᖃᑎᒌᓄᑦ, ᐃᓕᖅᑯᓯᕐᒧᑦ, ᐅᖃᐅᓯᕐᒧᑦ ᐃᓕᓐᓂᐊᕐᓂᕐᒧᓪᓗ ᐱᕙᓪᓕᐊᑎᑦᑎᓂᕐᒥᑦ ᑕᒪᐃᓐᓄ 
ᐃᓕᓐᓂᐊᖅᑎᓄᑦ.  

8. ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᕈᒪᔪᑦ ᐃᓄᐃᑦ ᖃᐅᔨᒪᔭᑐᖃᖓᑦᑕ ᑐᙵᕕᐊᓂᑦ 
ᐃᓅᖃᑎᒌᑦᑎᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᐊᓯᖏᓐᓂᒃ, ᐃᓚᒌᖕᓂᕐᒥᑦ ᐃᒃᐱᒍᓱᑦᑎᐊᕐᓂᕐᓗ ᐃᓄᖕᓂᑦ)  

9. ᐃᓕᓐᓂᐊᕐᕖᑦ, ᐱᖃᓯᐅᑎᓪᓗᒋᑦ ᐃᓕᓐᓂᐊᖅᑏᑦ, ᐃᖅᑲᓇᐃᔭᖅᑏᑦ, ᐊᒻᒪᓗ ᓄᓇᓕᒃ, ᐱᑦᑎᐊᖅᐳᑦ 
ᐅᕕᓂᐅᖃᑎᒌᙱᑦᑐᓂᒃ, ᑕᖅᓴᐅᖃᑎᒌᙱᑦᑐᓂᒃ, ᓯᕗᓪᓕᕕᓂᕆᔭᐅᔪᓂᒃ, ᓇᑭᙶᕐᓂᖏᓐᓂᒃ, 
ᓇᓂᕐᒥᐅᑕᐅᓂᖏᓐᓂᒃ, ᓇᑭᙶᓂᑰᖕᒪᖔᑦ, ᐅᒃᐱᕐᓂᖓᓂ, ᐅᑭᐅᖓᓂ, ᐱᔪᓐᓇᕐᓂᖓᓂ, ᐊᕐᓇ/ᐊᖑᑦ, 
ᑲᑎᑎᑕᐅᓯᒪᓂᖅ, ᐃᓚᒌᖏᑦ, ᓯᖓᐃᓂᖅ, ᑮᓇᐅᔭᓕᐊᖓᑦ ᐊᒻᒪᓗ ᐸᓯᔭᐅᔾᔪᑎᕕᓂᖏᓐᓂᑦ. (ᐊᑐᖅᑕᐅᔪᖅ 
ᓄᓇᕗᑦ ᐃᓄᖕᓄ ᐱᔪᓐᓇᐅᑎᓄᑦ ᐱᖁᔭᕐᒥᑦ, ᐃᓚᖓ 2 (7)(1) 2003). 

10. ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᕈᒪᔪᑦ ᐃᓄᐃᑦ ᖃᐅᔨᒪᔭᑐᖃᖓᑦᑕ ᑐᙵᕕᐊᓂ ᐱᓕᒻᒪᒃᓴᕐᓂᖅ 
(ᐱᔪᓐᓇᖅᓯᕙᓪᓕᐊᓂᖅ ᐱᔭᕆᐅᖅᓴᕐᓂᖅᑎᒍᑦ, ᐱᓇᓱᐊᕐᓂᖅᑎᒍᑦ ᖃᓄᐃᓕᐅᕈᑎᖃᕐᓂᖅᑎᒍᓪᓗ). 

11. ᐃᓕᓐᓂᐊᖅᑏᑦ ᖃᐅᔨᒪᕗᑦ ᐃᑲᔪᖅᑕᐅᕙᒃᖢᑎᒡᓗ ᐱᓕᒻᒪᒃᓴᖅᑕᐅᖏᓐᓇᖅᖢᑎᒃ ᓴᙱᒃᑎᒋᐊᖁᓪᓗᒍᑦ 
ᐱᔪᓐᓇᕐᓂᖏᑦ ᐃᖏᕐᕋᑎᑦᑎᑦᑎᐊᕐᓂᕐᒧᑦ ᐃᓕᓴᐃᑦᑎᐊᕐᓂᕐᒥᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᓄᑦ. 

12. ᐃᓕᓐᓂᐊᖅᑏᑦ ᐊᖓᔪᖄᕆᔭᐅᔪᓪᓗ ᑐᓴᐅᒪᑎᑕᐅᕙᒃᐳᑦ ᖃᓄᐃᑉᐸᓪᓕᐊᓂᕆᔭᐅᔪᓂᒃ 
ᐃᓕᑉᐸᓪᓕᐊᓂᕆᔭᐅᔪᓂᒡᓗ ᒪᓕᒡᓗᒋᑦ ᐃᓕᑉᐸᓪᓕᐊᓂᕆᔭᐅᔪᒪᔪᑦ. ᑐᓴᐅᒪᖃᑦᑕᐅᑎᖃᑦᑕᕐᑐᑦ ᐊᑐᕐᖢᑎᒃ 
ᐃᓕᓴᕆᔭᐅᓯᒪᔪᓂᑦ ᐅᖃᐅᓯᖕᓂᑦ ᓄᓇᕗᒻᒥᑦ ᐊᑐᖁᔨᕙᒃᖢᑎᒃᓗ ᐅᖃᐅᓯᒃᑯᑦ ᓂᕈᐊᕆᔭᑎᒍᓪᓗ 
ᐅᖃᐅᓯᒃᑯᑦ ᐃᓕᓐᓂᐊᕐᑎᓄᑦ ᐊᖓᔪᖅᑳᖏᓐᓄᓪᓗ.   

13. ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᕈᒪᕗᑦ ᐃᓄᐃᑦ ᖃᐅᔨᒪᔭᑐᖃᖓᑦᑕ ᑐᙵᕕᐊᓂ 
ᐱᓕᕆᖃᑎᒌᖕᓂᖅ (ᐱᓕᕆᖃᑎᒌᖕᓂᖅ ᐊᑕᐅᓯᕐᒧᑦ ᑐᕌᖅᑐᒥᒃ). 

14. ᐃᓕᓐᓂᐊᖅᑏᑦ ᐊᖓᔪᖄᕆᔭᐅᔪᓪᓗ ᓄᓇᓕᐅᔪᕐᓗ ᐃᓚᐅᖃᑕᐅᕙᒃᐳᑦ ᐃᓕᓐᓂᐊᖅᑏᑦ 
ᐃᓕᓐᓂᐊᕈᑎᖏᓐᓂᑦ. 

 
ᐱᔪᓐᓇᐅᑎᖃᕐᓂᖅ ᓵᑕᐅᓕᕈᓐᓇᕐᓂᕐᓗ 

ᑲᒥᓯᓇᒋᔭᐅᔪᒥᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ  
• ᐊᐅᓚᑦᑎᕗᖅ: ᐋᖅᑭᒋᐊᖅᓯᓂᕐᒥᑦ, ᐃᑲᔪᖅᑐᐃᓂᕐᒥᑦ, ᐃᖏᕐᕋᓂᕆᔭᐅᔪᓂᒡᓗ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖃᑎᒌᓂᒃ; ᐊᔾᔨᒌᙱᑦᑐᓂᒃ ᐊᑐᒐᒃᓴᕐᓂᑦ ᐃᓕᓐᓂᐊᖅᑎᒧᑦ ᐃᑲᔪᖅᑐᐃᓂᕐᒧᑦ ᐸᕐᓇᐅᒻᒧ; 
ᖃᐅᔨᓴᕈᓐᓇᐅᑏᑦ; ᕿᒥᕐᕈᔩᑦ ᐃᓚᒋᔭᐅᓕᖅᑎᑦᑎᔾᔪᓰᓪᓗ ᐊᑭᓕᖅᑕᐅᔾᔪᓰᓪᓗ; ᕿᒥᕐᕈᖁᔨᔾᔪᓰᓪᓗ 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ  
• ᐱᓕᕆᐊᒃᓴᖃᖅᐳᖅ ᓯᕗᓕᖅᑎᑦ ᑲᑎᒪᔨᓄᑦ ᐊᑐᓕᖅᑎᑕᐅᔪᓄᑦ ᑖᔅᓱᒪᓂ ᐊᑐᐊᒐᕐᒥ 

• ᓯᕗᒃᑲᖅᑕᐃᔪᖅ ᐃᑲᔪᖅᐸᒃᖢᓂᓗ ᐊᑐᐊᒐᕐᒥᑦ ᖃᓄᕐᓗ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᖅ 
ᐊᐅᓚᑕᐅᖕᒪᖔᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ/ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ 

• ᓵᑕᐅᔪᓐᓇᖅᐳᖅ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓕᕆᓂᕐᒧᑦ ᓄᓇᕗᒻᒥ 

 
ᐃᓕᓐᓂᐊᖅᑐᓕᕆᔨᒃᑯᑦ/ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᖏᑦ ᓄᓇᕗᒻᒥ 

• ᐊᑐᖅᑎᑦᑎᕗᑦ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᔾᔪᑎᒥᒃ ᐃᓕᓐᓂᐊᕐᕕᖕᓄᑦ ᓄᓇᒋᔭᖓᓂ 

• ᓇᐅᑦᑎᖅᓱᖅᐸᒃᐳᖅ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒥᑦ ᖃᐅᔨᓴᕐᓂᖕᒧᓪᓗ ᐅᓂᒃᑳᓕᐅᖅᐸᒃᖢᓂᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᖏᕈᑕᐅᓯᒪᔪᒃᑯᑦ 

 
ᕿᒥᕈᔩᑦ ᑲᑎᒪᔨᖏᑦ 

• ᖃᐅᔨᓇᓱᒃᑎᑦᑎᕙᒃᖢᓂᑦ ᑐᒃᓯᕋᖅᑐᖃᖅᑎᓪᓗᒍᑦ ᐋᖅᑭᒋᐊᕈᑕᐅᔭᕆᐊᓕᖕᒧᑦ 

• ᐊᑐᓕᖁᔨᕙᒃᖢᓂᑦ ᐃᓱᒪᓕᐅᕆᖁᔨᕙᒃᖢᓂᓗ ᑎᑎᖅᑲᑎᒍᑦ ᐃᓚᐅᖃᑕᐅᔪᓄᑦ 

 
ᐃᓕᓐᓂᐊᕐᓂᓕᕆᔨᒃᑯᑦ 

• ᓵᑕᒃᓴᐅᕗᖅ ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᑐᓕᖅᑎᑕᐅᔪᓄᑦ ᑖᔅᓱᒪᓂ ᐊᑐᐊᒐᕐᒥ. 

• ᑐᓴᐅᒪᑎᑦᑎᓲᖅ ᐊᑐᓕᖁᔨᓲᕐᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ/ᐅᐃᕖᑦ ᐃᓕᓐᓂᐊᕐᑐᓕᕆᓂᕐᒧᑦ 
ᑲᑐᔾᔨᖃᑎᒌᖏᑦ ᓄᓇᕗᒻᒥ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᐅᑉ ᒥᒃᓵᓄᑦ ᓄᓇᕗᒻᒥ 
ᐃᑲᔪᖅᑐᐃᕙᒃᖢᓂᓗ ᑐᑭᓯᒋᐊᕈᑎᖃᖅᑎᑦᑎᓂᕐᒥᑦ ᐱᒻᒪᕆᖕᓂᑦ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ 
ᐊᒻᒪᓗ ᐊᒃᑑᑎᔪᓄᑦ ᑮᓇᐅᔭᖃᖅᑎᑕᐅᔪᓄᑦ 

• ᐃᑲᔪᖅᑐᐅᓲᖅ ᐱᓕᒻᒪᒃᓴᖅᑐᓂᒃ ᐃᓕᓴᐃᔨᓂᒃ  

• ᓇᐅᑦᑎᖅᓱᓲᖅ ᖃᐅᔨᓴᓲᕐᓗ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᐅᔪᒥᑦ ᓄᓇᕗᒻᒥ 

 
ᐃᓕᓴᐃᔨᓄᑦ ᐊᖓᔪᖅᑳᖅ 

• ᐊᑐᖅᑎᑦᑎᕗᑦ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᔾᔪᑎᒥᒃ ᐃᓕᓐᓂᐊᕐᕕᖕᓄᑦ  

• ᓯᕗᒃᑲᖅᑕᐃᓲᖅ ᐃᑲᔪᖅᐸᒃᖢᓂᓗ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖃᑎᒌᓂᒃ 

• ᓇᓗᓇᐃᖅᐸᒃᐳᑦ ᐊᑲᐅᓂᖅᐹᖑᓇᔭᖅᑐᒥᑦ ᐃᓕᓐᓂᐊᕐᕕᐊᕈᓯᕐᒥᑦ, ᐱᖃᓯᐅᑎᓪᓗᓂᑦ ᐊᓯᐊᓄᐊᖅᓯᓂᖅ, 
ᐃᓕᓐᓂᐊᖅᑎᒥᒃ ᑐᙵᕕᖃᕐᓗᑎᒃ ᐋᓐᓂᐊᖃᖅᑕᐃᓕᓂᕐᒥᑦ ᐊᑦᑕᕐᓇᖅᑕᐃᓕᓂᕐᒥᒡᓗ, ᐃᓕᓐᓂᐊᖅᑎᐅᑉ 
ᐃᓕᓐᓂᐊᕈᑎᒋᔭᕆᐊᖃᖅᑕᖏᓐᓂᒃ, ᐃᓕᓐᓂᐊᕈᑕᐅᔪᓄᓪᓗ ᐊᓯᖏᓐᓂᒃ ᐃᓕᓐᓂᐊᖅᑎᓂᒃ  

 
ᐃᓕᓴᐃᔨ 

• ᐊᑐᓕᖅᑎᑦᑎᓲᖅ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒥᑦ ᐃᓕᓐᓂᐊᕐᕕᐊᕈᓯᕐᒥᑦ ᓇᓗᓇᐃᖅᐸᒃᖢᓂᓗ 
ᑕᒪᐃᓐᓂ ᐃᓕᓐᓂᐊᖅᑏᑦ ᐃᑲᔪᖅᑕᐅᒐᓗᐊᕐᒪᖔᑦ 

 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖃᑎᒌᑦ 

• ᑲᑐᔾᔨᖃᑎᒌᑦᑎᐊᕆᐊᓖᑦ ᓇᓗᓇᐃᖅᓯᓂᕐᒥᑦ ᐋᖅᑭᒋᐊᕆᐊᓕᓐᓂᑦ ᐃᑲᔪᖅᑐᕐᓂᕐᒥᒡᓗ ᐅᖃᐅᓯᖃᕐᓂᕐᒥᑦ 
ᐱᓕᕆᐊᖑᓂᐊᖅᑐᓂᑦ ᐱᔭᕆᐊᓕᖏᓐᓂᑦ ᐃᓕᓐᓂᐊᕐᑎᐅᑉ. 

 



ᐋᖅᑭᒋᐊᖅᑕᖅ: ᔫᓂ 2020  ᒪᒃᐱᖅᑐᒐᖅ 5 6−ᖓᓂᑦ 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᓯᑎᐱᕆ 30, 2023 

ᐱᕕᖃᖅᑎᑦᓯᒍᑕᐅᔪᑦ ᐊᑐᐊᒐᕐᒧᑦ 
1. ᐃᖅᑲᓇᐃᔭᖅᑎᓕᒫᑦ ᑎᒍᒥᐊᖅᑐᑦ ᖃᐅᔨᓴᑦᑎᐊᕐᓂᕐᒥᒃ ᐋᓐᓂᐊᖅᑕᐃᓕᒪᓂᖏᓐᓂᒃ 

ᐊᑕᕐᓇᖅᐃᓕᒪᓂᖏᓐᓂᒡ ᐃᓕᓐᓂᐊᖅᑏᑦ, ᐃᒻᒥᓐᓂᒃ, ᐊᓯᖏᓪᓗ ᑎᒍᒥᐊᖅᑏᑦ. 

2. ᐃᖅᑲᓇᐃᔭᖅᑎᓕᒫᑦ ᒪᓕᒋᐊᖃᖅᐳᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ (ᓄᓇᕗᑦ) ᐊᒻᒪᓗ ᐃᓘᓐᓇᖏᓐᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐊᑐᐊᒐᕐᓂᑦ (ᓄᓇᕗᑦ) ᓇᓕᐊᑐᐃᓐᓇᕐᓘᓐᓃᑦ ᐊᓯᖏᑦ ᐊᑐᖅᑐᑦ ᒪᓕᒐᓕᐊᕐᓂᑦ. 

3. ᑖᓐᓇ ᐊᑐᐊᒐᖅ ᒪᓕᖕᓂᐊᖅᐳᖅ ᓄᓇᕗᒻᒥ ᐃᓄᖕᓄ ᐱᔪᓐᓇᐅᑎᒋᔭᐅᔪᑦ ᐱᖁᔭᕐᒥᑦ 
ᐃᓚᐃᓐᓇᖅᓯᐅᕆᐊᖃᙱᓐᓂᕐᒥᑦ ᐃᓚᐃᓐᓇᖅᓯᐅᕈᒪᔭᕆᐊᖃᙱᓐᓂᕐᒥᒡᓘᓐᓃᑦ ᑐᙵᕕᖃᕐᓗᑎᒃ 
ᐅᕕᓂᐅᖃᑎᒌᙱᑦᑐᓂᒃ, ᑕᖅᓴᐅᖃᑎᒌᙱᑦᑐᓂᒃ, ᓯᕗᓪᓕᕕᓂᕆᔭᐅᔪᓂᒃ, ᓇᑭᙶᕐᓂᖏᓐᓂᒃ, 
ᓇᓂᕐᒥᐅᑕᐅᓂᖏᓐᓂᒃ, ᓇᑭᙶᓂᑰᖕᒪᖔᑦ, ᐅᒃᐱᕐᓂᖓᓂ, ᐅᑭᐅᖓᓂ, ᐱᔪᓐᓇᕐᓂᖓᓂ, ᐊᕐᓇ/ᐊᖑᑦ, 
ᑲᑎᑎᑕᐅᓯᒪᓂᖅ, ᐃᓚᒌᖏᑦ, ᓯᖓᐃᓂᖅ, ᑮᓇᐅᔭᓕᐊᖓᑦ ᐊᒻᒪᓗ ᐸᓯᔭᐅᔾᔪᑎᕕᓂᖏᓐᓂᑦ.  
ᐃᓕᓐᓂᐊᕐᓂᓕᕆᔨᒃᑯᑦ ᒪᓕᖕᓂᐊᖅᑐᑦ ᑕᒪᒃᑯᓂᖓ ᐱᔪᓐᓇᐅᑎᓂᒃ ᐱᖃᓯᐅᔾᔨᙱᓪᓗᑎᐅᔾᔮᖏᑦᑐᑦ 
ᐃᓕᓐᓂᐊᖅᑎᒥᑦ ᖃᓄᑐᐃᓐᓇᖅ ᐃᓚᐃᓐᓇᖅᓯᐅᕐᓂᕐᒥᑦ. 

4. ᐅᓇ ᐊᑐᐊᒐᖅ ᒪᓕᖕᓂᐊᕐᑐᖅ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᖓ (ᓄᓇᕗᑦ), ᐱᔪᓐᓇᕐᓂᖃᑦᑎᐊᕐᓗᑎᒃ 
ᐊᑐᕐᓂᖕᓂᑦ ᐃᓄᒃᑐᑦ, ᖃᓪᓗᓈᑐᑦ, ᐅᐃᕖᑐᓪᓗ.  

5. ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑦᑎᓂᐊᖅᑐᑦ ᑲᔪᓯᑎᑦᑎᓗᑎᒡᓗ ᐊᑐᒐᒃᓴᓂᑦ ᐃᑲᔪᖅᑐᐃᔾᔪᑎᓂᒡᓗ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ / ᐅᐃᕖᑦ ᐃᓕᓐᓂᐊᕐᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ, ᐃᓕᓴᐃᔨᓄᑦ, 
ᐃᖅᑲᓇᐃᔭᖅᑐᓄᓪᓗ ᐱᔪᓐᓇᐅᑎᒃᑲᓐᓂᕐᓄᑦ ᑎᑎᖅᑲᓄᑦ ᐃᑲᔪᖅᑐᐃᖁᓪᓗᒍᑦ ᐱᖃᖅᑎᐅᖃᑕᐅᔪᓄᑦ 
ᐊᑐᖅᑕᐅᓂᖓᓄᑦ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᖅ ᓄᓇᕗᒻᒥ. 

6. ᑖᓐᓇ ᐊᑐᐊᒐᖅ ᐃᓕᓴᖅᓯᓯᒪᕗᖅ 7-ᖑᔪᑦ ᑐᙵᕕᖕᓂᑦ ᐃᓄᒡᓗᒋᔭᐃᑦᑐᕐᒥᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ 
ᐃᓚᓕᐅᔾᔨᓯᒪᓂᐊᖅᖢᑎᒃ ᑕᒪᒃᑯᓂᖓ ᑐᙵᕕᖕᓂᑦ ᐊᑐᖅᑕᒥᖕᓄᑦ ᐃᓕᓐᓂᐊᕐᓂᓕᕆᔾᔪᑎᓂᒃ 
ᐃᓕᓐᓂᐊᕐᕕᖕᓂᑦ: 

(1) ᐃᖅᑲᓇᐃᔭᖃᑎᒌᒡᓗᑎᒃ ᐋᓐᓂᐊᖃᖅᑕᐃᓕᓂᕐᒧᑦ ᐱᕙᓪᓕᐊᑎᑦᑎᑦᑎᐊᕐᓂᕐᒧᓪᓗ ᑕᒪᐃᓐᓄ 
ᓄᑕᖅᑲᓄᑦ; 

(2) ᓇᓗᓇᐃᕐᓗᑎᒃ ᐊᑦᑕᕐᓇᖏᑦᑐᒥᑦ ᐃᓂᖃᕋᓗᐊᕐᒪᖔᑦ; 

(3) ᐱᔪᓐᓇᖅᓯᕚᓪᓕᕐᓗᑎᒃ ᖃᐅᔨᒪᓕᖅᐹᓪᓕᕐᓗᑎᒡᓗ ᐃᓕᓐᓂᐊᖅᑎᓂᒃ ᓴᙱᒃᑎᒋᐊᕈᑕᐅᔪᓂᒃ 
ᑲᒪᒋᔭᖃᕈᑕᐅᔪᓂᒡᓗ ᐱᔭᕆᐊᖃᖅᑕᒥᖕᓂᑦ; 

(4) ᐃᓚᐅᑎᑕᐃᓐᓇᕆᓗᒋᑦ ᐱᓕᕆᖃᑎᒋᕙᒃᑕᕗᑦ ᐃᓱᒪᓕᐅᕆᓂᕐᒥᑦ ᐃᑲᔪᖅᑎᐃᓂᐅᑉ 
ᐃᓕᓐᓂᐊᖅᑎᓂᒃ ᒥᒃᓵᓄᑦ; 

(5) ᐱᖃᖅᑎᑦᑎᑦᑎᐊᖅᐸᒡᓗᒍᑦ ᐃᑲᔪᖅᑐᐃᓕᕌᖓᑦ; 

(6) ᑕᑯᒃᓴᐅᑎᑦᑎᓗᒍᑦ ᓯᕗᑎᐅᔪᓐᓇᕐᓂᕐᒥᑦ ᐱᔨᑦᑎᕋᖕᓂᖅᑎᒍᑦ ᐃᑲᔪᖃᑦᑕᕐᓂᖅᑎᒍᓪᓗ; ᐊᒻᒪᓗ 

(7) ᐃᓄᑐᐃᓐᓇᕐᓄᑦ ᑐᓴᖅᑕᐅᑎᑦᑎᕙᙱᓪᓗᒍᑦ. 

7. ᐃᓕᓐᓂᐊᕐᓂᓕᕆᔨᒃᑯᑦ ᐃᓚᓕᐅᔾᔨᓯᒪᓂᐊᖅᑐᑦ ᑐᙵᕕᖕᓂᑦ ᐃᓚᐅᑎᑦᑎᓂᕐᒧᑦ ᓄᑖᕐᒥᒃ 
ᐃᓕᓐᓂᐊᕈᑎᓕᐅᖅᑎᓪᓗᒋᑦ ᐋᖅᑭᒋᐊᖅᓯᓂᕐᒥᒡᓗ ᐃᓕᓐᓂᐊᕈᑎᓂᒃ.  ᐃᓕᓐᓂᐊᕈᑏᑦ ᐊᑐᐃᓐᓇᐅᓂᐊᖅᑐᑦ 
ᐃᑲᔪᖅᓯᕈᑕᐅᓗᑎᒡᓗ ᑕᒪᐃᓐᓄ ᐃᓕᓐᓂᐊᖅᑎᓄᑦ. 

8. ᐃᓕᓴᐃᔨᓕᒫᑦ ᒪᓕᖕᓂᐊᖅᑐᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᑐᕈᓯᖏᓐᓂᒃ, ᐊᒃᑑᑎᓪᓗᐊᑕᕐᓂᖏᓐᓄᑦ 
ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ. 

9. ᐃᓕᓐᓂᐊᕐᓂᓕᕆᔨᒃᑯᑦ ᑎᑎᖅᑲᓕᐅᖃᑦᑕᕐᓂᐊᖅᑐᑦ ᑐᓴᐅᒪᑎᑦᑎᕙᒡᓗᑎᓗ ᐱᖃᖅᑎᐅᖃᑕᐅᔪᓕᒫᓂᒃ 
ᖃᓄᑐᐃᓐᓇᖅ ᐊᓯᔾᔨᖅᑕᐅᔪᓂᒃ ᐋᖅᑭᒋᐊᖅᑕᐅᔪᓂᒡᓘᓐᓃᑦ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ 



ᐋᖅᑭᒋᐊᖅᑕᖅ: ᔫᓂ 2020  ᒪᒃᐱᖅᑐᒐᖅ 6 6−ᖓᓂᑦ 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᑕ ᐅᓪᓗᖓ: ᓯᑎᐱᕆ 30, 2023 

ᐊᓯᔾᔨᖅᑕᐅᔪᑦ ᐊᔾᔨᖃᙱᒃᑯᑎᒃ ᑕᒪᑐᒥᖓ ᐊᑐᐊᒐᕐᒥᑦ ᓄᓇᕗᑦ ᒐᕙᒪᖓᓘᓐᓃᑦ ᐊᓯᔾᔩᒍᑎᒃ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ (ᓄᓇᕗᑦ). 

 

ᒥᓂᔅᑕᐅᔪᑦ ᐱᔪᓐᓇᐅᑎᖏᑦ 

ᐊᑐᐊᒐᖅ ᑕᑯᓐᓇᖅᑕᐅᔭᕆᐊᖃᙱᑦᑐᖅ ᑭᒡᓕᖃᖅᑎᑦᑎᔾᔪᑕᐅᓗᓂ ᐱᔪᓐᓇᐅᑎᖏᓐᓂᒃ ᓯᕗᓕᖅᑏᑦ 
ᖃᓄᖅᑑᕈᑎᖃᖅᑎᓪᓗᒋᑦ ᐊᐅᓚᔾᔭᒋᐊᕈᑎᖃᖅᑎᓪᓗᒋᓪᓘᓐᓃᑦ ᐊᒃᑐᐊᔪᓄᑦ ᐱᕕᖃᖅᑎᑦᑎᔾᔪᑕᐅᔪᓄᑦ ᐊᑐᐊᒐᕐᒥ. 
 
ᐊᑐᕈᓐᓇᐃᓪᓕᑎᑕᐅᓇᔭᕐᓂᖓᓄᑦ ᑎᑎᕋᖅᓯᒪᓂᖓ 

ᐅᓇ ᐊᑐᐊᒐᖅ ᐊᑐᓕᕐᓂᐊᖅᑐᖅ ᐊᑎᓕᐅᖅᑕᐅᓚᐅᖅᑎᓪᓗᒍ ᓯᑦᑎᒻᕙ 30, 2023−ᒧ ᑎᑭᓪᓗᒍ. 
 

 
 
 
 
 
 
 
 
 

 


